
Azərbaycan Respublikası Vergilər Nazirinin

01.04.2020-ci il tarixli 2017040100340600 №-li 

əmri ilə təsdiq edilmişdir.
«Vergi ödəyicisinin filialının, nümayəndəliyinin və ya digər təsərrüfat subyektinin (obyektinin) olduğu yer üzrə vergi uçotuna alınması haqqında ərizə» formasının doldurulması
QAYDASI
I. «Vergi ödəyicisinin filialının, nümayəndəliyinin və ya digər təsərrüfat subyektinin (obyektinin) olduğu yer üzrə vergi uçotuna alınması haqqında ərizə» forması vergi ödəyicilərinin müstəqil VÖEN-lə uçota alınmayan filial və nümayəndəliyinin və ya digər təsərrüfat subyektinin (obyektinin) olduğu yer üzrə vergi uçotuna qoyulması, habelə onların vergi uçotu məlumatlarında dəyişiklik edilməsi məqsədilə filialın, nümayəndəliyin və ya təsərrüfat subyektinin (obyektinin) olduğu yer üzrə vergi orqanına təqdim edilir. Ərizə forması 12 bölmədən ibarətdir.

«1.Ərizənin təyinatı» bölməsi doldurularkən onun doldurulma səbəbindən (təyinatından) asılı olaraq müvafiq xanada işarə edilir. Filialın, nümayəndəliyin və ya digər təsərrüfat subyektinin (obyektinin) olduğu yer üzrə ilk dəfə vergi uçotuna alınanlar 1.1 sətrindəki xanada 10 rəqəmli VÖEN göstərilməklə «X» işarəsi qeyd edilir. Təsərrüfat subyektinin hansı statusda (filial, nümayəndəlik və ya digər təsərrüfat subyekti) yaradıldığı 1.3 sətrinin müvafiq xanalarından birində “X” işarəsi qoyulmaqla göstərilir. 

«2.Ərizənin təqdim edildiyi vergi orqanı» bölməsində müvafiq vergi orqanının qısaldılmış adı 2.1 sətrindəki xanalarda göstərilir.

«3.Vergi ödəyicisi haqqında məlumat» bölməsində filialın, nümayəndəliyin və ya digər təsərrüfat subyektinin (obyektinin) aid olduğu vergi ödəyicisinin adı göstərilir. «4.Təsərrüfat subyekti (obyekti) haqqında məlumat» bölməsində 4.1 sətrinə aid xanalarda filialın, nümayəndəliyin və ya təsərrüfat subyektinin (obyektinin) adı tam olaraq əks etdirilir. Bu zaman obyektə məxsus olan xüsusi adlar da göstərilir. Məsələn, «Ana və uşaq kafesi»,  «İntizar super market», «Xəzər petrol yanacaq doldurma məntəqəsi», «Durna gözəllik salonu» və s.
Əgər vergi ödəyicisinin eyni ad altında bir neçə təsərrüfat subyekti (obyekti) şəbəkə sistemli kimi fəaliyyət göstərirsə  4.2 sətrindəki “bəli” xanasına,  əks halda isə “xeyr” xanasına “X” qoymaqla doldurulur

Uçota alınan təsərrüfat subyekti (obyekti) olduğu təqdirdə onun təyinatı (torpaq, qeyri-yaşayış, yaşayış binası, mənzil) 4.3.1, 4.3.2, 4.3.3 və 4.3.4-cü sətirlərdəki xanalardan biri işarələnməklə seçilir.  Hansı təyinatın seçilməsindən asılı olmayaraq 4.4.1-ci sətirdəki xanalar mütləq qaydada doldurulmalıdır. Həmçinin:

Torpaq təyinatı seçildikdə 4.4.2-ci sətirdəki xanalar doldurulur. Qeyri-yaşayış təyinatı seçildikdə mütləq qaydada 4.4.3-cü sətirdəki xana, həmçinin 4.4.3.1-4.4.3.5-ci sətirlərdəki xanalardan ən azı biri doldurulur. Həmçinin obyektin üzərində yerləşdiyi torpaq sahəsi haqqında məlumat olduqda qeyd etmək üçün 4.4.2-ci sətirdəki xanalar doldurulur. Obyektin və torpağın sahəsinə uyğun olaraq 4.4.1-ci sətirdəki xanalar doldurulur. ( Məsələn: vergi ödəyicisinin 500 m2-lik torpaq sahəsində 200 m2-lik ferması yerləşirsə torpaq sahəsini, yəni 500 m2-i 4.4.2-ci sətirdəki xanalara, obyektin sahəsini isə, yəni 200 m2-i 4.4.3-cü sətirdəki xanalara, 4.4.1-ci sətirdəki xanalara isə ümumi cəmi, yəni 700 m2 (200m2+500 m2=700 m2) qeyd edilir.
Yaşayış binası təyinatı seçildikdə 4.4.4-cü sətirlərdəki xanalar doldurulur.

Mənzilində fəaliyyət göstərən (məişət xidməti, ictimai iaşə, mənzilin kirayə verilməsi və s.) şəxslər mənzil təyinatını seçməli və bu zaman 4.4.5-ci sətirdəki xanalar doldurulur.

4.3.1-4.3.4-cü sətirdəki xanada seçilmiş təsərrüfat subyektinin (obyektin) təyinatına uyğun olaraq məlumatlar 4.4.2-4.4.5-ci xanalara doldurulur.
Təsərrüfat subyektinin (obyektinin) ümumi sahəsi 4.4.2-4.4.5-ci sətirdəki və Əlavə 1-də qeyd edilən sahələrin cəmindən çox ola bilməz.

İctimai iaşə fəaliyyəti üzrə təsərrüfat subyektləri (obyektləri) olduğu halda müvafiq olaraq obyektdə müştərilərə xidmət göstərilən ümumi zalların və ayrı-ayrı kabinetlərin sayı 4.4.6-ci sətirdəki xanalarda qeyd edilir. Müvafiq xanalardan ən azı biri doldurulmalıdır 
Mehmanxana və oxşar fəaliyyət üzrə təsərrüfat subyektləri (obyektləri) olduğu halda həmin obyektlərdə bu xidmətlərdən istifadə edən müştərilər (istehlakçılar) üçün nəzərdə tutulmuş otaqların sayı 4.4.7-ci sətirdəki xanada qeyd edilir.
«5.Təsərrüfat subyektinin (obyektinin) fəaliyyət göstərmə əsasları» bölməsi filial və nümayəndəlik statusu ilə yaradılan subyektlər üzrə doldurulur. Bu zaman 5.1 və 5.2 sətirlərindəki xanalarda filial və ya nümayəndəliklər üzrə onların yaradılması barədə vergi ödəyicisinin və ya tabeçilik üzrə müvafiq yuxarı orqanın qərarının nömrəsi və tarixi (və ya qeydiyyata alınma nömrəsi və tarixi), göstərilir. 5.3 sətirdəki xanada bu qərarı vermiş (və ya qeydiyyatı aparmış) orqanın adı göstərilir. 

«6.Əlavə məlumat» bölməsi filial və nümayəndəlik statusunda yaradılmış  bölmələr üzrə doldurulmur. 6.1 sətrinə uyğun xanaların birində təsərrüfat subyektinin fəaliyyət göstərdiyi daşınmaz əmlakdan istifadə etmə hüququnun əsasları, 6.2 sətrindəki xanalarda istifadə hüququnu təsdiq edən sənədin tarixi, seriyası və nömrəsi göstərilir. Əgər bu əmlakdan icarəyə (subicarəyə) götürülməklə istifadə edilirsə, bu halda həmin əmlakı icarəyə verənin obyektin yerləşdiyi ünvan üzrə vergi uçotunda olmasını təsdiq edən 15 rəqəmli kod 6.3.1-ci sətirdəki xanada göstərilir. İcarəyə (subicarəyə) verən fiziki şəxs vergi orqanında uçotda olmadığı halda 6.3.2-ci sətirdəki xanalar doldurulur. 6.3.3-cü sətirdəki xanalarda müvafiq olaraq icarə məbləği və valyutanın adı göstərilir. 6.3.4-cü sətirdəki xanalarda müvafiq olaraq icarə müqaviləsinin müddətinin hansı tarixdən hansı tarixədək olması barədə məlumatlar daxil edilir. 6.4-cü sətirdəki xanalarda müvafiq olaraq təsərrüfat subyektinin (obyektinin) yerləşdiyi məkan ticarət mərkəzi olduqda 6.4.1-ci, iş mərkəzi olduqda 6.4.2-ci, bazar olduqda 6.4.3-cü, bunların heç biri olmadıqda 6.4.4-cü sətirdəki xanalara («X» işarəsi qeyd edilir. 
7.Təsərrüfat subyektinin (obyektinin) təsnifatı və fəaliyyət növü» bölməsində təsərrüfat subyektinin əsas, aralıq və alt təsnifatlarıvə alt təsnifata uyğun fəaliyyət növü (növləri) göstərilir. 7.1-7.3 sətirdəki xanalarda müvafiq olaraq əsas, aralıq və alt təsnifatın adları daxil edilir. 7.4 və 7.5-ci sətirdəki xanalarda müvafiq olaraq təsərrüfat subyektində (obyektində) yerinə yetiriləcək fəaliyyət kodu və növü daxil edilir. Əsas təsərrüfat subyektinin (obyektinin) tərkibində Vergi Məcəlləsinin 16.1.8-ci maddəsinə əsasən NKA-nın tətbiqini tələb edən pərakəndə ticarət və (və ya) ictimai iaşə üzrə fəaliyyət göstərən təsərrüfat subyektləri (obyektləri) olduqda, onların hər biri barədə məlumatlar mütləq qaydada  Əlavə 1-də doldurulmalıdır.  Əlavə 1-də NKA-nın tətbiqini tələb etməyən digər təyinatlı təsnifat üzrə təsərrüfat subyekti (obyekti) barədə məlumatlar əsas təsərrüfat subyektinin (obyektinin) təsnifatı NKA-nın tətbiqini tələb etməyən təsnifat olduğu halda doldurulur (
Misal 1: şəbəkə tipli market uçota qoyularkən ərizədə marketin yerləşdiyi əmlakın ümumi sahəsi və digər məlumatları doldurulur. Həmin marketin tərkibində kafe, dönərxana, təndirxana fəaliyyət göstərdiyi halda kafe, dönərxana və marketin özünün məlumatları həmin fəaliyyətlərin hər biri üzrə ayrılıqda Əlavə 1-də doldurulur. Təndirxana fəaliyyəti üzrə isə Əlavə 1 doldurulmur. Misal 2: Otel uçota qoyularkən  ərizədə otelin yerləşdiyi əmlakın ümumi sahəsi və digər məlumatları doldurulur. Həmin otelin tərkibində restoran, mağaza fəaliyyət göstərdiyi halda restoranın, mağazanın və otelin özünün məlumatları həmin fəaliyyətlərin hər biri üzrə ayrılıqda Əlavə 1-də doldurulur). 
Təsnifatlar obyektdə göstərilən fəaliyyətə uyğun seçilməlidir. 
Obyektin alt təsnifatı həmin obyektdə göstərilən fəaliyyətə uyğun, əsas fəaliyyət növü isə həmin alt təsnifat üçün müəyyən edilmiş fəaliyyət növünə (lərinə) uyğun seçilməlidir. 

Obyektdə birdən çox sahə üzrə fəaliyyət göstərildikdə buna uyğun alt təsnifat  və alt təsnifat üçün müəyyən edilmiş əsas fəaliyyət növü ilə yanaşı digər fəaliyyət sahələrinə uyğun fəaliyyət növü (növləri) də seçilməlidir . 

Təsərrüfat subyektinin (obyektinin) müəyyən sahəsi icarəyə verildikdə icarə fəaliyyəti də fəaliyyət növlərinə əlavə edilməlidir.

«8.Təsərrüfat subyektinin (obyektinin) ünvanı» bölməsində qeydiyyat sənədlərinə əsasən onun ünvanı poçt indeksi (sətir 8.1), şəhər və ya rayon (sətir 8.2), kənd və ya qəsəbə (sətir 8.3), küçə (sətir 8.4), evin nömrəsi (sətir 8.5), mənzil və ya otağın nömrəsi (sətir 8.6) göstərilməklə qeyd edilir. 
«9.Təsərrüfat subyektinin (obyektinin) əlaqə nömrələri» bölməsində təsərrüfat subyektinin telefonları barədə məlumat 9.1.1 və 9.1.2-ci sətirdəki xanalarda göstərilir. 9.2-ci və 9.3-cü sətirdəki xanalarda müvafiq olaraq elektron poçt ünvanı və Fax nömrəsi qeyd edilir.

«10. Vergi uçotuna alınma tarixinə aktivlər barədə məlumat” bölməsində 10.1 sətrində obyektdə aktivlərin mövcud olub-olmaması müvafiq olaraq 10.1.1-ci və 10.1.2-ci xanalarından birində “X” işarəsi qoyulmaqla göstərilir. 10.2 sətrində vergi ödəyicisinin mülkiyyətində olan daşınar əsas vəsaitlərin ümumi  dəyəri (manatla) qeyd olunur. 

10.3 sətrində mülkiyyətdə malların və ehtiyatların dəyəri (manatla) qeyd olunur.

10.4 sətrində obyektdə icarəyə götürülmüş daşınar əsas vəsaitlərin mövcud olub-olmaması müvafiq olaraq 10.4.1 və 10.4.2 xanalarından birində “X” işarəsi qoyulmaqla göstərilir. 

Bu bölmə 1.3.1-ci və 1.3.2-ci xanalar qeyd edildiyi təqdirdə doldurulmur.
 «11.Ərizənin məzmunu» bölməsində vergi ödəyicisi və ya onun təsərrüfat subyektinin, filial və nümayəndəliyinin rəhbəri (ərizəni verməyə səlahiyyəti olan şəxs) müvafiq olaraq 11.1 sətrə öz soyadını, adını və atasının adını qeyd edir. 11.2 sətrə uyğun xanaya ərizənin doldurulma tarixi qeyd edilir və 11.3 sətirdə imza (əgər varsa möhür) ilə təsdiq edilir. Ərizə hüquqi şəxsin rəhbəri tərəfindən təqdim edildikdə möhür vurulmaqla təsdiqlənməlidir. Ərizə hüquqi şəxsin rəhbərinin səlahiyyətli nümayəndəsi tərəfindən təqdim edildikdə, ərizəyə həmin şəxsin səlahiyyətini təsdiq edən sənəd əlavə edilir və ərizənin möhürlə təsdiq edilməsi tələb olunmur.     

«12.Vergi orqanının qeydləri» bölməsi vergi orqanının vəzifəli şəxsi tərəfindən doldurulur.

Ərizəyə filial və nümayəndəliyin yaradılması barədə qərarın və onun əsasnaməsinin surətləri, habelə filialın, nümayəndəliyin və ya digər təsərrüfat subyektinin (obyektinin) ünvanı və bu ünvanda yerləşən obyektdən istifadə etmə hüququnu təsdiq edən sənədlərin surətləri əlavə edilməlidir. Bu sənədlərdən hər hansı birinin ərizəyə əlavə edilməməsi ona baxılmasından imtina edilməsinə əsas verir.

Filialın, nümayəndəliyin və ya digər təsərrüfat subyektinin (obyektinin) vergi uçotu məlumatları dəyişdirildikdə 1.2 sətrindəki xanada ilk uçota alınma zamanı verilmiş 15 rəqəmli kod göstərilməklə «X» işarəsi qeyd edilir. 
17 rəqəmli kodla uçota alınmış təsərrüfat subyektləri (obyektləri) üzrə məlumat dəyişikliyi zamanı 1 nömrəli Əlavədə qeyd edilən sətirdəki xanalar  doldurulmalıdır.

Həmçinin, sonradan əsas təsərrüfat subyektinin (obyektinin) tərkibində Vergi Məcəlləsinin 16.1.8-ci maddəsinə əsasən NKA-nın tətbiqini tələb edən pərakəndə ticarət və (və ya) ictimai iaşə üzrə fəaliyyət göstərən təsərrüfat subyektləri (obyektləri) yarandıqda 1.2 sətrindəki xana işarələnməklə Əlavə 1 doldurulur 

Filialın, nümayəndəliyin və ya digər təsərrüfat subyektin (obyektin) adı dəyişildikdə, yeni ad 4.1-ci xanada, obyektin şəbəkə sisteminə aid olub-olmaması isə 4.2-ci xanada göstərilir.


Təsərrüfat subyektin (obyektin) sahəsi və 4.4-cü sətirdə qeyd edilən digər parametrləri dəyişildikdə təsərrüfat subyektin (obyektin) təyinatına uyğun olaraq 4.4.1-4.4.7-ci sətirlərdəki xanalar doldurulur.
İcarə müqaviləsi barədə məlumatlarda dəyişiklik olduqda müvafiq olaraq 6.1-6.3-cü sətirdəki xanalar doldurulur.


Təsərrüfat subyektinin (obyektinin)  təsnifatı və ya fəaliyyət növü dəyişildikdə 7.1-7.5-ci sətirdəki xanalar doldurulur. Təsərrüfat subyektinin (obyektinin) təsnifatı mütləq qaydada vergi ödəyicisinin fəaliyyət növünə uyğunlaşdırılmalıdır. Əks halda ərizənin icrasından imtina edilir.

Filialın, nümayəndəliyin və ya digər təsərrüfat subyektin (obyektin) əlaqə nömrələrinin dəyişilməsi barədə məlumatlar 9.1-9.3-cü sətirdəki xanalarda göstərilir.


Ərizə məlumat dəyişikliyi ilə bağlı təqdim edildikdə 8 və 10-cu bölmələr doldurulmur.
Əmlakın mülkiyyətçisi və ya icarə müqaviləsi dəyişildikdə ərizə ilə yanaşı müvafiq olaraq yeni mülkiyyət hüququnu təsdiq edən sənəd və ya icarə müqaviləsi təqdim edilməlidir.
II. 1 nömrəli Əlavənin doldurulması:

Bu Əlavə əsas təsərrüfat subyektinin (obyektinin) tərkibində Vergi Məcəlləsinin 16.1.8-ci maddəsinə əsasən NKA-nın tətbiqini tələb edən pərakəndə ticarət və (və ya) ictimai iaşə üzrə fəaliyyət göstərən təsərrüfat subyektləri (obyektləri) olduqda doldurulur.Bu əlavədə NKA-nın tətbiqini tələb etməyən digər təyinatlı yalnız 1 təsərrüfat subyekti (obyekti) barədə məlumat doldurula bilər 
Ərizənin hər hansı bir rekviziti üzrə məlumat olmadıqda, həmin rekvizit üçün ayrılmış yerə («X» işarəsi qoyulmalı olan  xanalar istisna olmaqla) «YOXDUR» sözü yazılmalıdır. Rekvizitlərin boş saxlanılmasına yol verilmir.

Ərizə kağız formatda təqdim olunduqda, ərizənin 1-11-ci bölmələrinin bütün rekvizitləri azərbaycan dilində (latın qrafikasında) böyük çap hərfləri ilə qara və ya tünd göy rəngli qələmdən (karandaşla doldurulmasına icazə verilmir) istifadə edilərək vergi ödəyicisi və ya onun səlahiyyətli nümayəndəsi tərəfindən yazılmalıdır. Ərizənin kompüter vasitəsilə də doldurulmasına icazə verilir. Ərizə fiziki və ya hüquqi şəxsin səlahiyyətli nümayəndəsi tərəfindən təqdim edildikdə səlahiyyəti təsdiq edən sənədin ərizəyə əlavə edilməməsi ona baxılmasından imtina edilməsinə əsas verir. 

